MØTEBOK - TITTELARK

FELLESRÅDSSAKER
__________________________________________________

Førehaving av:


Møtestad:


Møtedato:



Austrheim sokneråd


Kyrkjelydshuset

25.10.2018
___________________________________________________________________________

Tilstades på møtet: 
Medlemer: Helge Dyrkolbotn, Bjørn Helge Olsen, Anny Bertelsen, Kine Lerøy, Arne Lerøy, Svein Tomas Villanger, Sylvelin Fonnes, Britt Ystebø.
Varamedlemer:  Kjell Dahle
Andre: Kommunal representant : Anne Dahle Austrheim
             Kyrkjeverje: Leif Arne Økland
Desse hadde meldt forfall: Anita Bakke, Per Børge Hillestad
Desse møtte ikkje: Jusu Gyflan
Saker til førehaving:

Fellesrådssaker: 
F- 21/18 – F 26/18
Til møtet  var medlemer skriftleg innkalla.

Underskrift:

Møteboka er ført i samsvar med det som var bestemt i møtet:

F – 21/18
GODKJENNING AV SAKSLISTE OG INNKALLING



Vedtak:


Saksliste og innkalling vart godkjent.
F – 22/18
FRAMLEGG TIL UNDERSKRIVING AV DAGENS MØTEBOK



Vedtak:


Arne Lerøy og Svein Tomas Villanger.
F -  23/18
GODKJENNING AV MØTEBOKA FRÅ 14.06.2018


Vedtak:



Møteboka frå 20.09.2018 vart godkjent utan merknader.
F – 24/18
JUSTERING AV FESTEAVGIFTENE


Framlegg til vedtak:
Austrheim sokneråd godkjenner justering av festeavgiftene og tilrår at følgjande endringar vert vedtekne av Austrheim kommunestyre og vert gjort gjeldande frå og med 01.01.2019
· Friperiode:

25 år

· Festeavgiftene vert kravd inn i bolkar på inntil 5 år
· 1. – 4. festeperiode     kr 300,- pr år (26 – 45 år)

· 5. – 8. festeperiode     kr 500,- pr år (46 – 65 år)

· 9.- 10. festeperiode
kr 600,- pr år (66 – 75 år)

· Gravstad over 75 år  kr 850,- pr år.   Gravstader på 75 år skal vanlegvis slettast.  Feste kan likevel forlengast etter skriftleg grunngjeven søknad.

· For barnegrav vert det kravd ½ festeavgift.

· Festeavgift for dobbeltgrav (reservasjon av kistegrav) kostar kr 3000 pr grav og gjeld for 10 år.   Ved behov for ytterlegare forlenging av reservasjonstida, skjer dette i 5 –års bolkar, med årleg kostnad tilsvarande 1. – 4. festeperiode.
· Festeavgift for urnegraver er til ei kvar tid 75% av kostnaden for kistegraver.





Vedtak:

Austrheim sokneråd godkjenner justering av festeavgiftene og tilrår at følgjande endringar vert vedtekne av Austrheim kommunestyre og vert gjort gjeldande frå og med 01.01.2019

· Friperiode:

25 år

· Festeavgiftene vert kravd inn i bolkar på inntil 5 år

· 1. – 4. festeperiode     kr 300,- pr år (26 – 45 år)

· 5. – 8. festeperiode     kr 500,- pr år (46 – 65 år)

· 9.- 10. festeperiode
kr 600,- pr år (66 – 75 år)

· Gravstad over 75 år  kr 850,- pr år.   Gravstader på 75 år skal vanlegvis slettast.  Feste kan likevel forlengast etter skriftleg grunngjeven søknad.

· For barnegrav vert det kravd ½ festeavgift.

· Festeavgift for dobbeltgrav (reservasjon av kistegrav) kostar kr 3000 pr grav og gjeld for 10 år.   Ved behov for ytterlegare forlenging av reservasjonstida, skjer dette i 5 –års bolkar, med årleg kostnad tilsvarande 1. – 4. festeperiode.

· Festeavgift for urnegraver er til ei kvar tid 50 % av kostnaden for kistegraver.



Bakgrunn:



Festeavgiftene vart oppjustert sist gong med verknad frå og med 1.januar 2016.   

Det var i si tid eit heilt naudsynt grep, sidan Austrheim sokn sine festeavgifter låg svært lågt i forhold til andre sokn i området.  Festeavgiftene vert vedtekne av Austrheim kommunestyre.
No er vi i ferd med å liggja etter nok ein gong – og tida er inne for å gjera ei ny justering av satsane.   Soknerådet vert også presentert for ei justering av  festeperiodane, noko som gjer at dei lokale gravplassvedtektene også må oppgraderast av soknerådet og godkjennast av bispedømerådet.
Festeavgiftene går i sin heilskap inn i drifta av gravplassane og er eit viktig bidrag for å finansiera ei god gravferdsforvaltning.   Soknet har tilsett kyrkjegardsarbeidar i 100%.  Han vert leigd ut til kommunen i 15% av stillinga si.   Bruken av denne ressursen skjer i eit fleksibelt vekselbruk med kommunen.  

Grunnlaget for å krevja inn festeavgift er heimla i gravferdslova, den nasjonale gravferdsforskrifta samt dei lokale gravferdsvedtektene.  Avgiftene skal godkjennast av kommunestyret, dei lokale gravplassvedtektene skal godkjennast av bispedømerådet.
Dimensjonar:

Kistegraver skal vera dimensjonert slik at dei er minst 3 x 1,5 m.  Før 1.januar 1997 kunne ei kistegrav vera 2,4 x 1,2 m.  (Gravferdsforskrifta § 13).  Dette er grunnen til at gravfelt frå tida før 1997 er vesentleg trangare enn gravfelt anlagt etter 1.januar 1997.   Skilnaden i arealkravet utgjer rett i overkant av 1,6 kvm pr grav. Det seier seg sjølv at dette medfører eit langt større press på arealet om ein skal halda fram med den sedvanlege tradisjonen med kistegraver.    
Gravlegging i form av urner utnyttar arealkapasiteten på ein langt betre måte.   Ei urnegrav skal minimum ha dimensjonen 1,5 x 1,5 m.  I ei urnegrav av denne dimensjonen kan det setjast ned inntil 4 urner (gravferdsforskrifta § 14).  Urnegraver krev mindre plass og krev mindre djupne for nedsetjing.  Det er også mogeleg å setja ned urne i ei kistegrav, sjølv om friperioden eller fredingstida ikkje er over (gravferdslova § 8).  Kyrkjeverja har registrert at nokre pårørande no seier at dei ønskjer å bli kremert og lagt ned i same grava som sin avdøydde ektefelle.  I desse tilfella vil gravstaden bestå av 1 kistegrav og 1 urnegrav.
Digitalt gravferdsregister:

Austrheim sokn har no digitalisert alle gravene og gravfelta sine, med unntak av gravene på kyrkjeflaten som er under registrering.  Gravferdsforvaltninga har starta arbeidet med å digitalisera desse også.  At vi no har eit godt fungerande dataprogram gjer at vi på ein enkel måte har oversikta over alle festeavtalane og kor tid dei til ein kvar tid forfell.  


Gjeldande festeavgiftssatsar:

Austrheim sokn har ein friperiode eller fredningstid på 25 år etter gravlegging.  Det betyr at den som er ansvarleg festar ikkje betalar festeavgift før etter 25 år.  Jordforhold med innslag av mellom anna leire og dermed lengre nedbrytningstid, har vore grunngjevinga for at ein har noko lengre friperiode i Austrheim enn mange andre kommunar. I friperioden er det ikkje lov å gjenbruka ei grav – med unntak av urnenedsetjing (gravferdslova § 8). 

Med den festeavgiftsordninga vi har i dag, er festeperiodane inndelt i 10 års bolkar:

· 200 kr året frå år 26 – 45

· 400 kr året frå år 46 -  65

· 500 kr året frå år 66 – 75

· Ev festeavgift ut over 75 år: kr 750 i året.

· Barnegraver: ½ festeavgift

· Urnegraver: Ingen skilnad i forhold til kistegraver.

Gjeldande prinsipp i fastsetjing av festeavgifter er at ein betalar mindre i første del av festeløpet og meir i den siste delen.  

Dei som ønskjer å reservera ei grav, må betala festeavgift frå første dag..  Dette skjer vanlegvis der gjenlevande ektefelle ønskjer å bli gravlagt ved sida av sin avdøde ektefelle.   Denne reservasjonen kostar etter gjeldande ordning kr 2000,- og gjeld for ein periode på 10 år.  Det har tidlegare vore vanskeleg å følgja opp dei som har reservert gravplass, i dei tilfella der enka eller enkemannen lever lengre enn reservasjonstida. Dette vert lettare no når gravminna er digitalisert.    
Det er ulik praksis i andre fellesråd korleis festeavgift i form av reservasjon av gravstader vert praktisert.  Nokre fellesråd krev avgift for 20 år som ein eingongssum. For fellesråda i Lindås, Radøy og Meland utgjer dette etter dagens satsar ein eingongssum på kr 8000,-.  Denne må betalast uavhengig om den reserverte gravstaden vert tatt i bruk før 20 år har gått eller ikkje.   Andre fellesråd har fastsett kor mange år ein reserverer ein gravstad for, enten 5 eller 10 år.   Erfaring syner at pårørande som på eitt tidspunkt har reservert ein gravstad, av ulike årsaker kan koma fram til at det ikkje er ønskjeleg å reservera denne gravstaden lengre.  Då kan det vera ei grei ordning at reservasjonstida er tidsavgrensa.
Kapasiteten ved gravplassane i kommunen:

Gravferdslova (§ 2) slår fast at det til ei kvar tid skal vera ledige graver tilsvarande 3 % av befolkninga.   Austrheim kommune oppfyller dette.  Likevel er det stor skilnad på kapasiteten på gravplassen på Austrheim i forhold til Leirvågen.

Leirvåg gravplass har no god kapasitet og vil i forhold til nyanlegget ha rom for å kunna gravleggja med kistegraver dei neste 50 åra, med god margin.  Austrheim gravplass fylles opp forholdsvis raskt.  Den nyaste delen av gravplassen har no ein restkapasitet på ca 260 graver.   Med dagens frekvens på gravlegging, vil denne gravplassen vera heilt full om 11 år.  Det vert difor starta ein prosess denne hausten for å prosjektera gjenbruk av det som vert kalla felt 2 på gravplassen.  Dette feltet vil etter ombygging (med massetilførsel, drenering og oppbygging av murar), kunna få ein samla kapasitet på om lag 800 graver.   Ein del av desse gravene vil vera eksisterande gravminner som skal setjast opp igjen.  Ut frå den kjennskapen kyrkjeverja har til forholda i Austrheim, synest det vera lite formålstenleg å krevja at ein større del av gravleggingane bør vera på Leirvåg gravplass.  Difor vert arbeidet med gjenbruk av felt 2 på Austrheim gravplass starta opp så smått denne hausten.
Festeavgifter andre stader:

Fellesråda i Radøy, Lindås og Meland har samkøyrt sine festeavgifter med verknad frå og med 1.januar 2017.  Dette er dei mest nærliggjande fellesråda å samanlikna seg med. Desse fellesråda har også ein friperiode på 20 år, der Austrheim sokn har 25 år.  Deira avgifter ligg over Austrheim sokn sine avgifter:

· Kr 400 pr år mellom år 20 – 60

· Kr 800 pr år for graver eldre enn 60 år

· Reservering av grav: kr 8000 

· Urnegrav kr 300 pr år..

Festeavgifta vert krevd inn i 5 års bolkar.

Vidare har dei følgjande andre avgifter knytt til kyrkjegardsdrifta i Meland, Radøy og Lindås:

· Gravstellsavtale kr 1875 

(Austrheim kr 1200)

· Montering av gravminne kr 1250      (Austrheim kr 450 pr time)

· Oppretting av gravminner kr 1250     (Austrheim kr 450 pr time)

· Leige av kyrkja for sermoni for

gravferd for ikkje medlemmer eller

utanbygds       kr 4.700

  (Austrheim kr 3000)

· Utanbygds kistegravlegging utan 

sermoni – kr 8.125                               (Austrheim kr 4000)

· Utanbygds urnenedsetjing utan

sermoni – kr 3500


   (Austrheim kr 2500) 


Gravferdsforvaltninga i Fusa har innført følgjande satsar:

· Festeavgift : kr 500 i året i 5 års bolkar.

· Festeavgift for urnegrav kr 300 pr år i 5 års bolkar

· Reservasjon av grav – betalar for ein 20 års periode kr 8.000

· Utanbygds kistegrav – betalar for ein 20 års periode kr 10.000


Drøfting:
Austrheim sokn bør ha festeavgifter som eit godt stykke på veg kan samanliknast med dei kommunane vi er nærast.  For vår del har det mykje å seia kva sokna i Radøy, Meland og Lindås gjer.  



På den andre sida bør ikkje Austrheim sine satsar vera prisdrivande.

Noverande avgiftssatsar bør justerast, fordi kommunane i det som vert nye Alver har oppjustert sine satsar frå og med 1.januar 2017.    I dei lokale gravferdsvedtektene vert det kravd inn festeavgift for 10 år om gangen.  Ulempa med 10 års bolkar er at ein i liten grad fangar opp prisjusteringar.  Festar betalar for leige eit godt stykke fram i tid.  Gravferdsforvaltninga legg dermed til rette for feste av gravminner på «billigsal».  Dermed får ein ikkje ut det inntektspotensialet som ein bør ha for å drifta gravplassane.  Det konkrete framlegget vert då at ein går inn for at festeperioden vert inntil 5 år og ikkje 10 år som i dag. Ved å leggja til begrepet inntil, legg ein til rette for endå større fleksibilitet.  Det er lettare å følgja opp festeavgiftene no enn før, fordi vi no har eit godt fungerande dataprogram i aktiv bruk. 
I Austrheim har vi ei fredingstid eller friperiode for gravminne på 25 år.  Dette er 5 år meir enn den minimumstida som er regulert i gravferdslova § 8.  Dei fleste andre kommunane vi samanliknar oss med har 20 års fredingstid.  Det betyr at vi kjem 5 år seinare i gang med innkreving av festeavgifter.  Kyrkjeverja ser likevel ingen grunn til å endra på dette, sidan tidlegare grunngjeving om vanskelege jordforhold er uendra.    
Intensjonen med gjeldande festeavgiftssatsar, er at det skal vera rimelegare å festa gravminner den første tida og dyrare seinare i løpet.  Grunnen til dette er at ein på generelt grunnlag ønskjer at gravminner kan slettast når det har gått ei tid for å leggja til rette for gjenbruk.  
Tilsvarande prinsipp ligg også til grunn for dei kommunane vi samanliknar oss med. 
Kyrkjeverja ser ikkje grunn for å endra dette prinsippet og rår til at ein vidarefører ordninga med rimelegare festeavgift i dei tidlegaste festeperiodane og dyrare til eldre gravminna vert.  
Gjeldande festeavgifter for Austrheim sokn differensierer ikkje på avgifter for kistegraver og urnegraver.   Dette bør vi gjera noko med, fordi kistegravlegging betyr beslaglegging av meir areal enn tilfelle er med urnegraver.   Difor bør det vera rimelegare å festa ei urnegrav enn ei kistegrav.  Kyrkjeverja foreslår at festeavgifter for urnegraver til ei kvar tid bør vera 75% av kostnaden for kistegraver.   Grunngjevinga for dette handlar om at urnegraver er mindre plasskrevjande enn kistegraver og forlenger såleis levetida på eit gravfelt.   Dette bør også avspegla seg i avgiftsfastsetjinga.
Noverande vedtekter har fastsett at ei grav som vert reservert ved sida av ei kistegrav skal festast for 10 år.  Etter gjeldande satsar kostar dette kr 2000,-.     Når nokon fellesråd krev ei eingongsavgift for å reservera ei grav tilsvarande 20 år, har ein tenkt at dette er ein kompensasjon for å bandleggja eit areal like lenge som friperioden for den andre grava.  For vår del kan vi ikkje bruka dette argumentet, sidan vår friperiode er på 25 år.   
Det kan også argumenterast imot om det er rimeleg å krevja ein eingongssum tilsvarande festeavgift for 20 år.  Kyrkjeverja er av den oppfatninga at dette ikkje er rimeleg og at summen ein krev ved reservasjon av kistegrav vert begrensa til 10 år og at ein legg til grunn den festeavgiftssatsen ein til ei kvar tid betalar etter friperioden på 25 år.   Om den satsen vert sett til 300 kr i året, vil avgifta for ein reservasjonsperiode på 10 år då bli kr 3000,-.   Om festar ønskjer å reservera ei kistegrav utover desse 10 åra, kan ein fornya dette i 5 års bolkar.   

Dermed kan ein krevja ein rimeleg sum for å bandleggja eit areal, uvhengig om den som har reservert grava ved sida av døyr før denne 10 års perioden er over eller ikkje.  Tidsavgrensa reservasjon vil også fanga opp eventuelle endringar i behovet for å reservera areal.  Det kan vera at livssituasjonen endrar seg av ulike årsaker.  Dermed kan ein festar bestemma seg for at vidare reservasjon ikkje er aktuelt.  På den måten får gravferdsforvaltninga tilgang til ei ny grav, som ikkje lengre er reservert.
På den andre sida bør ikkje reservasjonssummen bli sett for lågt heller.  Kostnaden bør vera på eit slikt nivå at festar tek ei konkret vurdering på om han eller ho ønskjer å reservera ei grav eller ikkje.  Kyrkjeverja ser ein tendens til at nokon av dei gjenlevande den seinare tida tenkjer at ein sjølv skal bli kremert når den tid kjem og at urna skal setjast ned i grava til den avdøydde ektefellen. Dermed er behovet ei enkeltgrav og ikkje ei dobbeltgrav. Ei slik utvikling vil vera positiv for gravferdsforvaltninga og føra til at arealpresset vert mindre. 
Austrheim sokn har praktisert halv festeavgift for barnegraver.  Kyrkjeverja ser ingen grunn til å endra denne praksisien.
Kyrkjeverja tilrår at avgifter for utanbygds gravlegging og urnenedsetjing kan regulerast neste år.  Det same gjeld for gravstellsavtalane våre, som sist vart oppjustert frå og med 1.januar 2017.

F – 25/18
JUSTERING AV GRAVPLASSVEDTEKTENE.



Framlegg til vedtak:

Austrheim sokneråd godkjenner justering av gravplassvedtekter for Austrheim sokn.   Saka vert oversendt Bjørgvin Bispedømekontor til endeleg godkjenning.



Vedtak:
Austrheim sokneråd godkjenner justering av gravplassvedtekter for Austrheim sokn.   Saka vert oversendt Bjørgvin Bispedømekontor til endeleg godkjenning.



Bakgrunn:



Austrheim sokn sine noverande gravplassvedtekter var gjort gjeldande frå og 

med 1.januar 2016.   Desse vart også godkjent av Bjørgvin Bispedømeråd i januar 2016.  Gravferdslova § 21 slår fast at det er Fellesrådet som fastset vedtektene for gravplassane og at dei skal godkjennast av Bispedømerådet.   (Same paragrafen slår fast at avgiftene skal fastsetjast av kommunen etter framlegg frå fellesrådet).
Kyrkjeverja har gjort nokre mindre endringar i vedtektene §§ 2 og 3, som heng saman med førre sak om justering av festeavgiftene.  Endringane som det er gjort framlegg om i § 2 er følgjande:

«Når fredingstida er over kan gravstaden festast på nytt i periodar på inntil 5 år, det må då  betalast fastsett festeavgift……..  
Etter 75 år frå siste gravlegging skal gravminnet normalt slettast, men det kan  søkjast skriftleg om forlenging.

Festeagifta for barnegrav i barnefelt er 50% av ordinær festeavgift.  Festeavgift for urnegraver er til ei kvar tid 50% av ordinære festeavgift.»

Følgjande tillegg er gjort i § 3 som gjeld feste/reservasjon av dobbeltgrav :

«Festetida ved reservasjon av dobbeltgrav er første gong 10 år.  Seinare kan festetida forlengast i 5 års-bolkar.»

Vedlagte framlegg til vedtekter er  identiske med gjeldande vedtekter bortsett frå dei endringane som er presentert ovanfor: Her følgjer vedtektene inkludert dei foreslåtte endringane.

VEDTEKTER FOR GRAVPLASSANE I AUSTRHEIM KOMMUNE
Gjeld frå 01 01 2019

§ 1 Gravplasstilhøyring

Personar som er folkeregistrert i kommune kan gravleggast på den gravplassen i 
kommunen dei eller den som syter for gravferda ynskjer.

Det gjeld også for personar som på grunn av sjukdom eller alderdom har budd i annan kommune på slutten av livet.

Personar som ikkje er heimehøyrande i kommunen kan gravleggjast i Austrheim kommune etter nærare avtale med Gravplassforvaltinga (Kyrkjekontoret). Det skal 
då betalast ei fastsett avgift.
§2 Fredingstid og festetid

Fredingstida for kistegrav er 25 år. 

Fredingstid for urnegrav er 25 år.

Når fredingstida er over kan gravstaden festast på nytt i periodar på inntil 5 år, det må då  betalast fastsett festeavgift.  Som kvittering skal det skrivast ut festebrev. 

Total festetid er 50 år,  tid for fredingstid og festetid vert då 75 år.

Etter 75 år frå siste gravlegging skal gravminnet normalt slettast, men det kan søkjast skriftleg om forlenging.

Barnegrav i barnefelt kan behaldast så lenge det er gjenlevande søsken,  det må betalast fastsett festeavgift og det må søkjast med grunngjeven søknad når grava er  75 år.

Festeagifta for barnegrav i barnefelt er 50% av ordinær festeavgift.  Festeavgift for urnegraver er til ei kvar tid 50% av ordinær festeavgift.

§3 Feste av grav (dobbelgrav)

Når kistegrav vert teken i bruk kan det festast ei grav ved sida av. Når behovet tilseier det kan det etter søknad til gravferdsforvaltninga  i heilt spesielle høve festast endå ei grav  i tillegg,  (altså totalt 3 graver). 

Feste av ekstra (dobbel) grav må avtalast før gravferda. Det skal betalast avgift for å feste ekstra grav. Desse gravene utgjer då ein gravstad, og det kan kun stå eitt
gravminne på gravstaden. 

Ved bruk av urnegrav kan det ikkje festast grav ved sidan av, men det er høve til fleire urner i same grav.

Festetida ved reservasjon av dobbeltgrav er første gong 10 år.  Seinare kan festetida forlengast i 5 års-bolkar.

I festetida kan festaren eller den han gjev samtykke til gravleggast i festegrava.

I god tid før festetida er ute skal festaren varslast. Dersom festet ikkje er fornya innan 6 mnd. etter varsling fell grava tilbake til gravplassen.

Festaren pliktar å melda adresseforandring. 

§4 Grav og gravminne

Ved opning av grav kan jordmassar mellombels plasserast på omkring liggjande 
Graver og gravminner kan bli flytta. Det skal tilbakeførast i same stand som før.

Gravplasstilsette vil syte for at grava vert planert og tilsådd ei tid etter gravlegginga.

Om blomar og kransar ikkje vert fjerna av pårørande gjer gravplasstilsette det etter ei tid.

Montering av gravminne kan tidlegast skje  4 mnd. etter gravlegging av kiste, umiddelbart ved urnegrav. Men gravminne må likevel ikkje setjast opp i tida  1. nov. – 31. mars eller når
det er tele i jorda. Gravminnet vert plassert i bakkant av grava. Er det festa dobbelgrav vert gravminnet sentrert mellom gravene ved neste gravlegging. 

Oppsetjing av gravminne skal utførast av tilsette på gravplassen, men andre kan få godkjenning til å gjera dette arbeidet (sjå §10).

§5 Symbolsk namneflytting

Etter skriftleg søknad til gravplassforvaltninga kan ein få løyve til å føre over namn frå festa gravstader til anna festa/nytt eksisterande gravminne. Dei gravene namna vert henta frå vert då sletta. Gravplassforvaltninga gjev nærare informasjon om dette.

§6 Plantefelt og plantemateriale

Forutan gravminne er det høve til å opparbeide plantefelt i høgd med bakken fram om gravminnet.  Plantefeltet må ikkje vere breiare enn gravminnet si breidde og ikkje gå lengre fram enn 60 cm frå gravminnet sin bakre kant. 

Det er høve til å leggje ned  kantstein/planteplate, plata må ikkje vere samanhengande med sokkelen. Det er ikkje tillate med små dekorstein i plantefeltet, desse vert fjerna.

Lause gravlykter skal fjernast i slåttesesongen, vasar og lykter må ikkje plasserast bak gravminnet eller utanfor plantefelt.

Plantar, kransar og liknande materiale som vert nytta ved gravferd eller pynting av grav, og som ender som avfall skal vera komposterbart..

§7  Stell av grav

Gravfestar eller ansvarshavande for frigrav har rett og plikt til å stelle den grava han har ansvar for. Plantefelt som ikkje vert beplanta av den ansvarlege eller festaren, kan tilsåast av gravplasstilsette.

Plantane i plantefeltet må ikkje vera så høge at dei skuggar for andre gravminne, dekkar namnet på steinen, går utover plantefeltet eller hindrar arbeidet på gravplassen.  

Gravplassforvaltninga kan mot forskotsbetaling syte for årleg planting og stell av grava   

(sjå §8).

§8   Betalt gravstell
Det kan opprettast  Gravstell-avtale for eitt eller fleire år. 

Ansvarlege for frigrav eller festaren kan inngå avtalen.

Avtalane  kan ikkje opprettast for lengre tidsrom enn den føreliggjande friperiode eller festeperiode. Avtalane skal vere skriftleg. Gravplassforvaltninga syter for faktura.

§9 Bårerom 

Bårerommet  skal kun nyttast til å ta vare på avlidne fram til gravferda

Ingen har tilgang til båreromma medan det er oppbevart døde der.

Liksyning kan berre finna stad etter samtykke frå den som syter for gravferda. 

Tilsette har ingen ting med dette å gjera.

§10 Næringsverksemd

Næringsdrivane som ynskjer å driva næringsverksemd på gravplassane i Austrheim skal innhenta godkjenning frå gravplassforvaltninga. Godkjenninga kan trekkjast attende dersom vedkomande ikkje rettar seg etter dei lovar og reglar som gjeld. 


Næringsverksemda kan kun omfatta montering og vedlikehald av gravminne, planting og stell av graver.

Tilsette kan ikkje mot godtgjersle utføre tenester for private eller næringsdrivande. Dei kan heller ikkje engasjere seg i sal av varer eller tenester som har med gravplassen å gjere.

Gravminner skal setjast opp av gravplasstilsette når leverandør ikkje har avtale med gravplassforvaltninga om næringsverksemd. Det vert då sendt faktura for montering til leverandør, evt. ansvarlege for grava.

§ 11 Arbeid på gravplassane
Anleggs- og vedlikehaldsarbeid skal skje innanfor normalarbeidstid (07-17), og må ikkje utførast på søn- og heilagdagar, eller på offentlege høgtidsdagar.

§ 12 Brot på vedtektene
Dersom vedtektene ikkje vert følgde, kan gravplassforvaltninga setje i verk naudsynte tiltak for ansvarleg/festar si rekning.

§ 13 Dispensasjon frå vedtektene

I særlege tilfelle kan gravplassforvaltninga dispensere frå vedtektene i § 10 og 11
F – 26/18
BUDSJETT 2019


Framlegg til vedtak:
Austrheim sokneråd godkjenner førebels framlagte budsjett for 2019.  Vesentlege endringar i forhold til mindre løyvingar eller uventa ekstra kostnader, vil føra til ny behandling i soknerådet.
Vedtak:

Austrheim sokneråd godkjenner førebels framlagte budsjett for 2019.  Vesentlege endringar i forhold til mindre løyvingar eller uventa ekstra kostnader, vil føra til ny behandling i soknerådet.

Bakgrunn:

Kyrkjeverja har vore i møte og dialog elles  med økonomisjefen.   Kommunen er sett på robeklista og har måtta ta grep for å redusera drifta.  Krav om nedskjæringar gjeld også kyrkja.   

Rådmannen sitt pålegg om nedskjæring i drifta er på 400.000 kroner.  Det betyr at kommunen sitt samla tilskot vil utgjera kr 3.270.000 mot kr 3.670.000 i fjor. Av investeringsmidlar er det i utgangspunktet  foreslått ei løyving på kr 400.000,-.   
Soknet sitt investeringsbehov for 2019 er først og fremst dekning for prosjektering av ombygging av felt 2 på Austrheim gravplass.   Det vil også gå ut litt midlar til å vidareføra grøfteprosjektet vi er i gang med.   Soknerådet har tidlegare gitt signal om at vi ikkje ønskjer å sluttføra arbeidet med garderobedelen på Kyrkjelydshuset og få på plass universell tilkomst til kontora, fordi det er ønskjeleg at kyrkjekontoret flyttar til meir sentrale lokale.   Difor vert investeringsmidlar til dette prosjektet trekt ut av budsjettet.
Soknerådet har tidlegare uttrykt eit ønskje om å starta ein prosess med verdiarbeidet for soknet.   Det er ønskjeleg at dette vert gjort i samarbeid med ein ekstern part.   Dette har vore drøfta på eit tidlegare soknerådsmøte.   Då kom det opp at utgifter til eit slikt formål må gå over drift og ikkje bli sett på som ei investering.   Kyrkjeverja har hatt ein utfordrande jobb med å finna midlar til dette i budsjettframlegget for 2019, ikkje minst sett i forhold til at vi har fått eit krav om nedskjæring av driftsbudsjettet til neste år.  Etter ein samla budsjettreduksjon på større og mindre postar, foreslår kyrkjeverja at det kan frigjerast driftsmidlar til eit slikt formål på inntil kr 119.000  

Budsjettet for 2019 vil uansett vera på sparebluss utan særleg spelerom for ekstra utgifter som måtte oppstå. 


MØTEBOK - TITTELARK



SOKNERÅDSSAKER

__________________________________________________

Førehaving av:


Møtestad:


Møtedato:



Austrheim sokneråd


Kyrkjelydshuset

25.10.2018

Tilstades på møtet
Medlemer: : Helge Dyrkolbotn, Bjørn Helge Olsen, Anny Bertelsen, Kine Lerøy, Arne Lerøy, Svein Tomas Villanger, Sylvelin Fonnes, Britt Ystebø.
, 
Varamedlemer: Kjell Dahle.
Andre: Kommunal representant : Anne Dahle Austrheim.

             Kyrkjeverje: Leif Arne Økland

Desse hadde meldt forfall:  Anita Bakke, Per Børge Hillestad. 

Desse møtte ikkje: Jusu Gyflan
Saker til førehaving:

Soknerådssaker: 
S- 22/18 – S 25/18
Til møtet  var medlemer skriftleg innkalla.

Underskrift:

Møteboka er ført i samsvar med det som var bestemt i møtet:

S – 22/18
GODKJENNING AV INNKALLING OG SAKSLISTE



Vedtak:


Saksliste og innkalling vart godkjent utan merknader.
S – 23/18
FRAMLEGG TIL UNDERSKRIFT AV DAGENS MØTEBOK



Vedtak;


Arne Lerøy og Svein Tomas Villanger.
S – 24/18
GODKJENNING AV MØTEBOKA FRÅ 14.06.2018



Framlegg til vedtak:



Møteboka frå 20.09.2018 vart godkjent utan merknader.


Vedtak:


Møteboka frå 20.09.2018 vart godkjent utan merknader.
S – 25/18
ORIENTERINGAR

· Prosessen med utlysning av ny soknepreststilling.

· Diverse avslutningar.
Sagt i møtet:
Soknerådet ønskjer ei eiga avslutningsgudsteneste for Per Børge, som ei kveldsgudsteneste/samling i desember. Soknerådet ønskjer å ha styringa med denne markeringa og ser for seg at Per Børge si rolle denne dagen vil vera å ha preik/andakt.  Denne avslutninga vert ikkje samanfallande med gudsteneste for alle, som skal vera 14.desember.  Det vert også markert på denne gudstenesta at Per Børge sluttar, men innhaldet i denne gudstenesta skal vera gjenkjenneleg for dei som er den primære målgruppa for denne gudstenesta. Leif Arne formidlar dette vidare til Per Børge.  
